
O pinanam no mako to sowl no ’Amis

Maolah kako a minanam to sowal no ’Amis. Ci Kolas ko ngangan no
singsi, sa’ayaw minanam o sakacaca’of to *“ cima ko ngangan no
miso ” sanay a salicay, anca “ cimako ngangan iso? ” ikor to, hawikiden nira
ko paro no loma’ a sassing, licayen kami to “ cimakora? Cimakorira? ”
haenen nira kami milicay to saca’ofen a sowal.

Mahalek a minanam to sowal, pakafana’ cingra to radiw no ’Amis.
Satapang i, o singis ko minarayay a romadiw, nga’ayay tengilen ko ngiha no
radiw ningra, satikotikol han ningra a romadiw koya radiw, nga’ doedo han
niyam a mitodong a romadiw. Sa’ayaw cuwa ho kafa:na’ kami to rayray no
radiw mansa romadiw sa kami mimi:ngay ko ngiha, mananam mananam
mafana’ to 1, sata’angay sato ko ngiha no radiw niyam.itiyatoi pa’icel ko
singis tamiyanan, sowal sa. “ O tada kaolahan no ’Amis a radiw koninian a
radiw, ano mafana’ kiso a romadiw, lipahak sa ko wina ato wama iso,

kahemekan tono tamdamdaw kiso. ” saan. Saka sa'icel sato kami a
minanam. Mafana’ to kami toninian a radiw, papinanamen ho ningra kami

to kero. Pasowal haca ko singsi niyam a pa'icel, sowal sa, “ Romadiw

ko ’Amis tono kalikodaan, cuwa ka radiradiw saan, romadiw miperok a
makero, o pinangan no mita o ’Amis konini sanay ”.

O roma sato, o tadakaolah niyam a minanam, o pipakafana’ no roma a
singsi a misanga’ to sasalamaen no wawa a dafong mansa ira ko 'acocol, o
pana’, o fasiyaw, polopila’ no nanom, kowang ato pacingko. Cecay a lipay
cecay aca ko minaman niyam a misanga’an to sasalamaen no wawa, maolah
kami saka hinatalaen kami to katayni noya singsi a pakafana’.

Ano mafana’ to kami misanga’ to ’acocol, sakatosa a pa’aliwacan
papi'acocolen to no singsi kami 1 ontofa. O maan ko misanga'an niyam
to ninian a lipay, oraan ko sasalamaen niyam to sakatosa a pa’aliwacan.
Pasowal sa ko singsi niyam, *“ ya kaemang ho kami 1 niyaro’, awa:ay ho
ko tingnaw ato tilifi, o hatiniay ko nisasalamaan niyam ” saan. Saka itini to a
mafana’ kami to ’orip no wina ato wama niyam itiya ho.

Tadamaolah kami to mahaenay ko sapakafana’ no singsi, minanam to
sowal 1, minanam ho to radiw ato kero, ato misanga’ to masamaamaanay a
sasalamaen no wawa, nanay mararid ko singsi niyam a mikelid pakafana’ i

tamiyanan.

